
Nd. 85. Frumvarp
til laga um strandferðir.

Flutningsm.: Gísli Guðmundsson, Bergur Jónsson.

1. gr.
Ríkisstjórnin hefir frá 1. júní 1935 að telja einkarétt til þess að flytja far- 

þega milli hafna á Islandi.

2. gr.
A meðan íslenzka ríkið hefir ekki nægilegan skipastól til þess að annast 

farþegaflutning samkv. 1. gr., getur ríkisstjórnin veitt öðrum skipum leyfi til 
farþegaflutnings milli hafna á íslandi, gegn því að greitt verði í ríkissjóð 20% 
af fargjöldum. Undanþegin skatti þessum eru skip og bátar, sem fá  styrk úr 
ríkissjóði til þess að ánnast samgöngur á sjó meðfram ströndum landsins.

3. gr.
011 skip, sem eru skattskvld samkvæmt 2. gr., skulu skyld að nota farseðla- 

bækur, sem atvinnumálaráðunevtið gefur út, og má aldrei taka fargjald af far- 
þega án þess að gefin sé út kvittun fyrir því (farseðill). Bera skipstjórar og 
skipaafgreiðslur ábvrgð á, að þessu sé framfylgt.

4. gr.
Atvinnumálaráðberra setur nánari ákvæði með reglugerð um innheimtu á 

skattinum samkv. 2. gr. og um önnur atriði snertandi framkvæmd laga þessara.

5. gr.
Brot gegn lögum þessum varða sektum frá 200—5000 krónum, nema þyngri 

refsing liggi við samkvæmt öðrum lögum.



6. gr.
Ákvæði laga þessara ná ekki til fiskiskipa eða báta.

7. gr.
Lög þessi öðlast þegar gildi.

G r e i n a r g e r ð .

Það er kunnugt, að almennur áhugi er fyrir því, að íslenzk skip njóti flutn- 
inga þeirra, er landsmenn þurfa á að halda á milli innlendra hafna. Hinsvegar 
hafa erlend skip löngum keppt við hin innlendu hvað þetta snertir og hagað 
siglingum sínum þannig, að koma nær eingöngu á hinar stærri hafnir. Hafa 
þau með því sölsað mjög farþegaflutninga frá íslenzku skipunum, sem vegna 
almennings heilla eru neydd til að koma á fleiri hafnir.

Nú mun það yfirleitt ekki vera leyft i nærliggjandi löndum, að erlend skip 
reki slíka flutninga, sem áður greinir, og með tilliti til þess, að eiginn skipa- 
stóll íslendinga er fyrir löngu orðinn svo mikill, að forsvaranlegt virðist að 
láta hann einan annast alla strandferðaflutninga, getur það ekki talizt vansa- 
laust, að strandferðaskip ríkisins séu vegna erfiðrar fjárhagsafkomu bundin 
i höfn, á meðan hin erlendu skip halda áfram að reka hér óbrevttan atvinnu- 
rekstur sinn og fleyta rjóm ann ofan af strandflutningunum.

Fyllsta ástæða er því til þess, að löggjafarvaldið taki hér í taumana þegar 
í stað, til að tryggja íslenzka hagsmuni.

Frv. að mestu leyti samhljóða þessu var flutt á síðasta Alþingi. En við- 
tökurnar, sem þetta sjálfstæðismál fékk þá, voru á þá leið, að frv. var fellt frá
2. umræðu og var ekki einu sinni leyft að ganga til nefndar. Greiddi allur 
Sjálfstæðisflokkurinn í deildinni atkvæði méð þessari óvenjulegu afgreiðslu. 
En vonandi hefir þjóðræknin á Alþingi aukizt síðan.


